
Tillaga að sameiginlegum starfsreglum siðanefndar sjúkraþjálfara.

Niðurstöður siðanefnda FÍSÞ og FSSS í febrúar 2009.
Ræða þarf hvernig skipað verði í siðanefnd -  ætti að vera einn frá hverju félagi (FÍSÞ, FSSS, SSÞ) og einn varamaður frá hverju félagi?Þá þarf að gera tillögu að lagabreytingu.

Lög FÍSÞ 9.2. gr. Siðanefnd skal skipuð 3 félagsmönnum og einum til vara sem ekki gegna öðrum trúnaðarstörfum fyrir félagið.  Úr nefndinni skal ganga einn maður annað hvert ár eftir starfsaldri. Varamann skal kjósa til tveggja ára en hann skal þó ekki sitja lengur en 6 ár. Starfsreglur siðanefndar skulu samþykktar af aðalfundi.

Lög FSSS 10.gr. Nefndin skal skipuð þremur einstaklingum úr röðum félagsmanna. Á hverjum aðalfundi skal kjósa einn aðalmann og einn varamann til að taka sæti í nefndinni.
Í eftirfarandi drögum er gengið út frá því að nefndarmenn komi frá sitt hvoru  félaginu.

Starfsreglur siðanefndar – Drög
Við gerð starfsreglnanna var lögð áhersla á:

a) Sjálfstæði siðanefndar frá stjórnum  og öðrum nefndum félaganna.

b) Að fast form væri á samskiptum nefndarinnar og málsaðila.

c) Að trúnaður og þagnarskylda sé virt og skilgreind.

d) Hvernig farið skuli með niðurstöður.

NEFNDIN:

1.gr.  Hlutverk siðanefndar er að fjalla um mál sem talin eru brjóta gegn siðareglum sjúkraþjálfara.
2.gr.  Siðanefnd kýs sér formann og skiptir með sér verkum.

3.gr.  Siðanefnd skal halda gerðabók.  Þar skal skrá framvindu mála samkvæmt 10.-14.gr. Gerðabók skal varðveitt af formanni siðanefndar. 
4.gr.  Siðanefnd gætir þagnarskyldu varðandi persónulegar upplýsingar í erindum sem henni berast.

5.gr.  Teljist nefndarmaður í siðanefnd vanhæfur t.d. vegna vináttu-, fjölskyldu- eða félagslegra tengsla skal hann víkja úr nefndinni í viðkomandi máli.  Nefndarmaður getur af sömu ástæðum vikið úr nefndinni að eigin ósk við umfjöllun á einstökum málum.  Þá tekur varamaður sæti í nefndinni. 
AÐ VÍSA TIL SIÐANEFNDAR:

6.gr.  Öllum er heimilt að vísa málum til siðanefndar
7.gr.  Málsaðilum er heimilt að fá utanaðkomandi aðila til að reka mál sitt fyrir siðanefnd.
8.gr.  Erindi til siðanefndar skulu berast skriflega og þar skýrt kveðið á um ástæðu erindis. 
9.gr.  Erindi skal berast til siðanefndar inn sex mánaða frá því að viðkomandi atburður hefur átt sér stað eða vitneskja um hann hefur borist málshefjanda
MÁLSMEÐFERÐ:

10.gr.  Siðanefnd getur vísað erindi frá telji hún það ekki falla undir sitt verksvið eða af öðrum ástæðum.  Málshefjanda skal strax tilkynnt um slíka ákvörðun og hún rökstudd.

11.gr. 

A. Gagnaðila skal strax tilkynnt með ábyrgðarbréfi að erindi hafi borist siðanefnd. Skal þar getið um öll atriði erindis.
B.  Frestur gagnaðila til að svara siðanefnd er fjórar vikur frá dagsetningu póstkvittunar ábyrgðarbréfs.

C. Formaður siðanefndar getur framlengt frest ef sérstakar ástæður liggja að baki.
D. Málsaðilum skal gefinn kostur á að leggja fram skriflega nánari upplýsingar er varða viðkomandi erindi, þó ekki meira en tvö bréf frá hvorum aðila. Málsaðilum skulu kynnt öll atriði er fram koma í þessum bréfum.  Frestur málsaðila til að svara þeim bréfum er fjórar vikur frá dagsetningu póstkvittunar ábyrgðarbréfs frá siðanefnd.
E.  Málsmeðferð skal vera skrifleg.  Siðanefnd getur þó gefið málsaðilum kost á að tjá sig munnlega við nefndina.
12.gr.  Siðanefnd er heimilt að leita sér utanaðkomandi aðstoðar, t.d. lögfræðilegar ef þörf krefur.  Félög sjúkraþjálfara skulu standa straum af slíkum kostnaði að fengnu samþykki stjórna.

13.gr.  Niðurstaða siðanefndar fari eftir vilja meirihluta nefndadrinnar og skal vera rökstudd.  Minnihluta nefndarinnar er heimilt að birta sérálit.  Niðurstaða siðanefndar getur verið á eftirfarandi vegu:
A. Frávísun.(sbr.10.gr.)
B. Að ekki hafi verið brotið gegn siðareglum sjúkraþjálfara.
C. Að brotið hafi verið gegn siðareglum sjúkraþjálfara.  Verði niðurstaða meirihluta nefndarinnar sú að brotið hafi verið gegn siðareglum skal málinu vísað til stjórna félaganna sem ákveða viðurlög. 
14.gr.

A. Greinargerð siðanefndar sendist skriflega í ábyrgðarbréfi til beggja aðila og stjórna félaganna.
B. Í greinargerðinni skal koma fram:

· Niðurstaða nefndarinnar og rökstuðningur
· Frestur til endurupptöku málsins.

C. Hvor málsaðili um sig eða stjórnir geta krafist þess að málið verði tekið upp að nýju, komi fram ný gögn er varða málið eða galli reynist á málsmeðferð.

D. Kröfu um nýja málsmeðferð skal leggja fram innan fjögurra vikna frá dagsetningu póstkvittunar ábyrgðarbréfs eða fjórum vikum eftir að nýjar upplýsingar koma fram.

E. Einungis er hægt að gera kröfu um nýja málsmeðferð einu sinni.

NIÐURSTÖÐUR:

15.gr.. Siðanefnd skal komast að niðurstöðu eins fljótt og kostur er og eigi síðar en sex mánuðum eftir að erindi berst til hennar.  Stjórnum er heimilt að veita undanþágu frá þessu ákvæði ef sérstakar ástæður liggja fyrir.

16.gr.  Siðanefnd hefur heimild til að birta niðurstöður sínar á vef félaganna, í Sjúkraþjálfaranum eða Fréttabréfinu en nafnleyndar skal þar gætt.

